ONDARROAKO UDALA

KARATULA ETA ADMINISTRAZIO BALDINTZA ZEHATZEN AGIRIA.

ARRIGORRI HONDARTZAKO ZERBITZUGUNEA (TXIRINGITUA, KOMUNAK, BILTEGIA)
USTIATZEKO ZERBITZU-EMAKIDA.

PROZEDURA IREKI SINPLIFIKATUA.

I. KONTRATUAREN ELEMENTUAK

ESPEDIENTE-ZENBAKIA. 2024/281

KONTRATUAREN XEDEA: ARRIGORRI HONDARTZAKO ZERBITZUGUNEA USTIATZEKO ZERBITZU
EMAKIDA

Baldintza administratibo agiri honen pean egingo den kontratua izango da Arrigorri hondartzako
zerbitzugunea aldi baterako lagatzeko jarduera hauek esplotatzeko.

Ustiapen horrek baldintza teknikoen agirian jasotako jarraibideei lotu beharko zaizkie

KOSTALDEAREN EMAKIDA:

Euskal Herriko Kostaldeko Demarkazioak hondartzako sasoiko zerbitzu-instalazioak ustiatzeko
baimena eman zitzaion Ondarroako udalari, Ingurumen Ministerioaren 1988ko urriaren 23ko
ministeritza Aginduaren bidez onetsitako emakidaren arabera, zeina 2015eko ekainaren 10eko
ebazpenaren bidez luzatu baitzen (ebazpen hori espedientean erantsita dago). Ondarroako udalak
aurkeztutako eskaeran, okupatu beharreko eremuak mugatzeko proposamena, instalazioen eta
zerbitzuen planoak eta dagokion ekonomia- eta finantza-azterlanaren planoak jasotzen ziren. Era
berean, dagokion okupazio-kanona ordaindu beharko du udalak.

Hondartzako zerbitzuak ustiatzeko baimena: Aldez aurreko administrazio-baimena beharko
dute, inolako obra edo instalaziorik behar ez izan arren, intentsitate- arrisku- edo errentagarritasun-
inguruabar bereziak dituzten jarduerek, bai eta itsas-lehorreko jabari publikoa instalazio finko edo
desmuntagarriekin okupatzen dutenek ere. Beraz, Arrigorri hondartzan sasoiko zerbitzuak ustiatzeko
(jabari publikoko ondasunen erabilera komun berezi normala) Ondarroako Udalak emandako
baimena behar da.

Lizentziak zuzenean emango dira, salbu eta edozein arrazoirengatik lizentzien kopurua mugatzen
bada; kasu horretan, lizitazio bidez emango dira, eta, ezinezkoa bada, baimendutako guztiek
baldintza berberak bete behar dituztelako, zozketa bidez.

Kostako Demarkazioari jakinarazpena: Udalak, Kostako Demarkazioari jakinaraziko dio
ustiapenaz arduratuko diren hirugarrenen izenen zerrenda, ustiapena hasi aurretik.

APLIKATU BEHARREKO LEGERIA:

¢ 9/2017 Legea, azaroaren 8koa, Sektore Publikoko Kontratuena (SPKL), 15 artikuluan
ezarritakoaren arabera:

“Zerbitzu-emakidako kontratua halako kontratu bat da non haren indarrez botere adjudikatzaile batek
edo batzuek kostu bidez adjudikatzen baitiete pertsona bati edo batzuei, naturalak zein juridikoak
izan, zerbitzu bat —botere adjudikatzaile horien titulartasunekoa edo eskumenekoa— kudea dezaten,

haren ordaina izanik edo kontratuaren objektua diren zerbitzuak ustiatzeko eskubidea, edo eskubide
hori izatea eta harekin batera prezio bat jasotzea.”

IZAERA JURIDIKOA ETA ERREGULAZIOA:

Baldintza-agiri honen arabera egingo den kontratuak administrazio-izaera izango du eta baldintza-
agiri honen eta atxikitako Baldintza Teknikoen Plegua eta gainerako agiri teknikoen arabera
burutuko da.

Administrazio Baldintza Zehatzen Agiri honen eta espedientearekin batera doan dokumentazio
teknikoaren artean kontraesanak izanez gero, agiri honetan zehaztutakoa nagusituko da.

ESPEDIENTEA SUSTATZEN ETA ADJUDIKAZIO-PROZEDURA 1ZAPIDETZEAZ
ARDURATZEN DEN SAILA: Hirigintza, Obra eta Zerbitzuak

KONTRATAZIO-ORGANOA: Alkatetza
CPV KODEA: 55512000-2 Kantina kudeatzeko zerbitzuak

KONTRATUAREN IRAUPENA. LUZAPENAK.
[X] segidako traktu-kontratua:
HASIERAKO KONTRATUA noiztik noiz arte (datak) edo noiz | 2024-06-01tik 2026-05-31ra
bukatu:

ZENBAT HILABETE: 24 hilabete

NOIZ HASI: 2024/06/01 edo Kontratua
sinatzen denean

LUZAGARRIA (abisua 2 hilabete arinago) (*) Bai

ZENBAT LUZAPEN 2

LUZAPEN BAKOITZAREN IRAUPENA (hilabetetan) 12 hilabete

GEHIENEZKO IRAUPENA (HASIERAKO KONTRATUA + | 48 hilabete
LUZAPENAK) (hilabetetan)

Luzapenak: Kontratua luzatzea nahitaezkoa izango da kontratistarentzat, betiere kontratua amaitu
baino bi (2) hilabete lehenago gutxienez jakinarazten bada.

Epeari buruzko baldintza bereziak: emakidaren xede den higiezina dagokion datan ez
entregatzeak berekin ekarriko du fidantza galtzea eta atzerapen horrek eragiten dion edozein kalteren
kalte-ordaina eman beharra Udalari, baita dagokion kanona ordaintzen jarraitzeko betebeharra ere.
Emakidan inplizitutzat jotzen da beti hura iraungi aurretik ebazteko ahalmena, interes publikoko
gerora sortutako inguruabarrek hala justifikatzen badute. Kasu horretan, emakidadunari egin zaizkion
kalteen ordaina emango zaio.

KANONA

GORANZKO eskaintzak LIZITAZIO-TIPO honen gainean egingo dira:
Lizitazio-tipoa (24 hilabeterako) 34.000 €
BEZ % Salbuetsita (%)
GUZTIRA 34.000 €

ONDARROAKO UDALA

Kopuru hori izango da goranzko eskaintzetarako erabiliko den gutxieneko kopurua, eta kopuru hori
gainditzen ez duten eskaintzak automatikoki baztertuko dira.

Kanonaren barruan gai guztiak sartzen dira: zergak, gastuak eta zergen arloko edozein tasa edo ariel,
bai eta kontratistaren etekin industriala ere.

KONTRATUAREN BALIO ESTIMATUA (KBE): Publizitatearen eta aplikatu beharreko esleipen-
prozeduraren ondorioetarako, kontratuaren balio zenbatetsia hau da:

Lizitazio tipoa (24 hilabete) 34.000 €
Luzapenaren aurrekontua (24 hilabete) 34.000 €
Aurreikusitako aldaketaren aurrekontua (0%), BEZ gabe 0 euro/ ez daude
BALIO ZENBATETSIA GUZTIRA 68.000 euro

AURREKONTU APLIKAZIOA ETA EGOTZIKO ZAION URTEA

Kontratuak ez du aurrekontu-partidarik eskatzen, esleipendunak kanona ordaindu behar duelako, eta
horrek ez duelako inolako zenbatekorik jasotzeko eskubiderik.

IZAPIDETZEA.
& arrunta

II. KONTRATATZEKO BALDINTZAK

GAITASUNA

Pertsona natural edo juridikoak beren estatutuen edo sorrerako arauen arabera berezkoak dituzten
helburu, xede edo jarduera-eremuaren barruko prestazioak dituzten kontratuen esleipendun baino
ezin izango dira izan..

KAUDIMENA

Bai, honako betekizun hauek:

EKONOMIKO ETA | GUTXIENEKO EGIAZTATZEKO MODUA (es/ejpendun izateko
FINANTZARIOA. ZENBATEKOA proposatutako enpresak, bakarrik, aurkeztu
beharreko dokumentazioa)

Arrlskt_l ) 17.000 euro baino Agiri hauen bidez egiaztatu be_har da t_>a|dintza
profesionalengatiko o hau betetzen dela: aseguratzaileak egindako

. . txikiagopa ez den| . -
erantzukizun zibileko ziurtagiria, non aseguratutako zenbatekoak eta

zenbatekoan. . .

aseguru bat arriskuak eta aseguruaren epe-muga jasotzen
edukitzea. diren; eta, kasu bakoitzean, asegurua egiteko,
luzatzeko edo berritzeko konpromiso loteslea
duela adierazten duen agiria.

TEKNIKO ETA GUTXIENEKO EGIAZTATZEKO MODUA (es/ejpendun izateko
PROFESIONALA. ZENBATEKOA proposatutako enpresak, bakarrik, aurkeztu
beharreko dokumentazioa)

Kontratuaren xede diren | Langileen lan | Esperientzia hori egiaztatzeko lan-bizitza,
zerbitzuen edo izaera | esperientzia autonomoen  alta-agiriak eta  baliokideak
bera edo antzekoa duten | baloratuko da; | aurkeztu beharko dira.

zerbitzuetan edo lanetan | zehazki, azken 3

esperientzia izatea. urteetan,  gutxienez

urtebetez, ostalaritzan
arduradun, zerbitzari
edo sukaldari gisa
izandako esperientzia
kontratuaren xede
diren zerbitzuen izaera
bera edo antzekoa
duten lanetan.

III. LIZITAZIOA

ESLEITZEKO PROZEDURA ETA MODUA.

DX] Prozedura irekia sinplifikatua jarraituko da. Justifikazioa: KBE da 60.000 €tik gorakoa eta 143.000
€tik beherakoa..

LIZITAZIOAREN PUBLIZITATEA.

e Ondarroako Udalaren kontratatzailearen profila: http://www.ondarroa.eus/eu-
ES/Udala/Kontratatzaile-profila/Orrialdeak/Listado.aspx

Euskadiko Kontratazio Plataforma: Kontratatzailearen profila (euskadi.eus)

o Europa Batasuneko Aldizkari Ofizialean argitaratzea: Ez dagokio

PROPOSAMENAK AURKEZTEKO EPEA: 15 egun naturalak.

Epea amaitzeko azken eguna Ondarroako Udalaren kontratatzailearen profilaren iragarkian
adierazitakoa izango da (Euskadiko Kontratazio Plataforman kokatua dago).

Eskaintzak egunean 24 orduz aurkeztu ahal izango dira asteko 7 egunetan, adierazitako egunerarte
(Xedea orrian) aurkezteko epearen azken egunean izan ezik, orduan 13:00ak arte

aurkeztu ahal izango baita.

Lizitatzaileek eskaintza bi fasetan bidaltzea erabakitzen badute, adibidez, eskaintza transmititzeko
zailtasunak dituztelako, eskaintzaren tamainaren ondorioz, sarearen konexio-arazoengatik, eta abar,
eskaintzak aurkezteko epea eta ordua amaitu baino lehen bidali beharko dute beti beren eskaintzaren
hatz-marka elektronikoa ("hash"), honako helbide elektroniko honetara: _orokorra@ondarroa.eus, eta
adierazten den espediente-zenbakia adierazita.

IDAZKARITZA
Musika plaza s/n 48700 Ondarroa. Tf. 94 683 36 74, Fax 94 683 36 75, ketxeberria@ondarroa.eus

Pag. 4 de 15



ONDARROAKO UDALA

ESKAINTZAK AURKEZTEKO MODUA ETA ERREGISTROA. LIZITAZIO ELEKTRONIKOA.

Lizitazio honek bitarteko elektronikoen bidez bakarrik onartzen du eskaintza aurkeztea. Proposamenak
beste edozein bidetatik aurkeztea lizitaziotik kanpo uzteko arrazoi izan daiteke. Horretarako:

1.- Eskaintzak bitarteko elektronikoen bidez baino ez dira aurkeztuko Ondarroako udaleko
kontratatzailearen profilean (Euskadiko Kontratazio Plataforman kokatua dago) lizitazio
elektronikoaren helbidean.

. Ondarroako Udalaren kontratatzailearen profila: https://www.ondarroa.eus/eu-
ES/Udala/Kontratatzaile-profila/Orriak/default.aspx

o Euskadiko Kontratazio Plataforma: Kontratatzailearen profila (euskadi.eus)

2.- Jakinarazpenak agerraldi elektronikoaren sistemaren bidez egingo dira.

Informazio gehiago karatula honetako “lizitazio elektronikoaren klausula” karatula honen amaieran
INFORMAZIOA

Alderdi teknikoei buruzko kontsultei erantzuteko kontaktua:
- helbide elektronikoa. miriondo@ondarroa.eus
- teléfono zkia:94.683.36.77

Alderdi juridikoei buruzko kontsultei erantzuteko kontaktua:
- helbide elektronikoa: ketxeberria@ondarroa.eus
- telefono zenbakia: 94.683.36.74

KONTSULTAK ETA ARGIBIDEAK

Kontsultak aurkezteko modua: idatziz (X. Eranskineko ereduaren arabera) honako helbide
elektroniko honetara bidalitako idazkiaren bidez: orokorra@ondarroa.eus

Kontsultak aurkezteko azken eguna: eskaintzak aurkezteko azken eguna baino 5 egun natural
lehenago, gehienez.

Lizitatzaile guztientzat interesgarriak diren kontsulten erantzunak Ondarroako udaleko
kontratatzailearen profilean (Euskadiko Kontratazio Plataforman kokatua dago)
http://www.ondarroa.eus/eu-ES/Udala/Kontratatzaile-profila/Orrialdeak/Listado.aspx  argitaratuko
dira (Tabloi orria) kontratuaren datuei dagokien fitxan.

Kontsulten izaera loteslea: bai.

ZENBAT GUTUN-AZAL ELEKTRONIKOAK AURKEZTU BEHAR DIRA:

GUTUN-AZAL BAKARRA: ERANTZUKIZUNPEKO ADIERAZPENA ETA FORMULAREN ARABERA
KUANTIFIKA DAITEZKEEN IRIZPIDEEN ESKAINTZA

GUTUN-AZAL BAKOITZEAN AURKEZTU BEHAR DEN DOKUMENTAZIOA

GUTUN-AZAL BAKARRA: “ERANTZUKIZUNPEKO ADIERAZPENA ETA FORMULAREN
ARABERA KUANTIFIKA DAITEZKEEN IRIZPIDEEN ESKAINTZA"”

Agiri hauek izan beharko ditu:

1. ERANTZUKIZUNPEKO ADIERAZPENA Ondarroako udalaren aurrean betekizunak
betetzea (I. eranskineko ereduaren arabera)

2. ESKAINTZA EKONOMIKOA eta automatikoki ebalua daitezkeen gainerako irizpideak,
kasua: (IV. eranskineko eskaintza-ereduaren arabera)

BEHIN BEHINEKO BERMEA: Ez da jarri behar

IV. ESKAINTZAK ADJUDIKATZEKO IRIZPIDEAK
FORMULEN ARABERA KUANTIFIKATU DAITEZKEEN IRIZPIDEAK %100 (100 PUNTUAK)

BALORAZIO-IRIZPIDEAK GEHIENEKO | GUTUN-AZAL BAKARRA AURKEZTU
PUNTUAK BEHARREKO DOKUMENTAZIOA

1.IRIZPIDEA: PREZIOA 50 puntu ESKAINTZA EKONOMIKOAREN ETA IRIZPIDE
FORMULA MATEMATIKOA: AUTOMATIKOEN EREDUA (IV eranskineko
Eskaintzarik altuenari gehieneko ereduaren arabera)

puntuazioa emango zaio, eta

gainerako eskaintzaren

puntuazioa honako formula
honetatik ondorioztatzen da:
baloratzen den lizitatzailearen
eskaintzaren eta  eskaintza
ekonomiko  altuena  arteko
zatiduraren emaitza irizpideari
aplikatu beharreko puntu kopuru
osoarekin biderkatzea. Hau da:

Q/ xZ
Ob

Hor Ol da baloratzen den
lizitatzailearen eskaintza eta Ob
da eskaintza ekonomiko altuena,
Z irizpide honetan aplikatu
beharreko gehienezko puntu
kopurua delarik.

2. IRIZPIDEA, emakumeak | 25 puntu ESKAINTZA EKONOMIKOAREN ETA IRIZPIDE
kontratatzeagatik: kontratatu AUTOMATIKOEN EREDUA (IV eranskineko
beharreko emakumeen datuak ereduaren arabera)

aurkeztu beharko dira, hala
badagokio. Lizitatzaileak ez diren
langileak baloratuko dira, hala
badagokio. 5 puntu emango dira
kontratzatzen den emakume
bakoitzeko, ezarritako gehieneko
puntuak gainditu gabe.

*  Kontratua esleitzen denean
kontratatutako pertsonaren lan
kontratua aurkeztu beharko da.
Arrazoitutako  egoera  baten

ONDARROAKO UDALA

ondorioz pertsona hori
kontratatzen ez bada, irizpide
sozial hori betetzen duen
norbaiten kontratua aurkeztea

onartuko da.

25 puntu ESKAINTZA EKONOMIKOAREN ETA IRIZPIDE
3. IRIZPIDEEA, langabeak AUTOMATIKOEN EREDUA (IV eranskineko
kontratatzeagatik: kontratatu ereduaren arabera)

beharreko langabeen datuak
aurkezteu beharko dira, hala
badagokio. Lizitatzaileak ez diren
langileak baloratuko dira, hala
badagokio. 10 puntu emango
dira kontratatatutako pertsona
Ondarroan erroldatua eta
langabetua bada, eta 5 puntu
emango dira kontratazen den
langabe bakoitzeko (Ondarroan
ez erroldatua), ezarritako
gehieneko  puntuak gainditu
gabe.

* Kontratua esleitzen denean
kontratatutako pertsonaren lan
kontratua aurkeztu beharko da.
Arrazoitutako  egoera  baten
ondorioz pertsona hori
kontratatzen ez bada, irizpide
sozial hori betetzen duen
norbaiten kontratua aurkeztea
onartuko da.

*  Esleipendunak Lanbideren
Ziurtagiria aurkeztu beharko du,
udalerrian erroldatuta dauden eta
Lanbide-Euskal Enplegu
Zerbitzuan enplegu-eskatzaile
gisa izena emanda dauden
langilerik kontratatu ezingo balu.

V. KONTRATUA ESLEITZEA

KONTRATAZIO-MAHAIAREN OSAERA:

Presidentea:
Titularra: Irina Alkorta, zinegotzia

Ordezkoa: Estibalitz Arruti, zinegotzia

Bokal teknikoa:

Titularra: Maria Iriondo, udal aparejadorea

Ordezkoa: Unai Kortaberria, udal aparejadorea

Kontuhartailetza:

Mahai egiterakoan, ekonomia- eta aurrekontu-kontrolaren eginkizuna esleituta duen organoaren
titularra edo bere ordezkapena egiten duena.

Idazkaritza:

Mahaia egiterakoan, aholkularitza juridikoaren eginkizuna esleituta duen organoaren titularra edo
bere ordezkapena egiten duena

Mahaiaren idazkaria:

Titularra: Kristina Etxebarria, AOT

Ordezkoa: Mireia Otxoantesana, administraria.

FORMULA BIDEZ KUANTIFIKATU BEHAR DIREN IRIZPIDEEN GUTUN AZALEN IREKIERA
ELEKTRONIKA

Sektore publikoko kontratuei buruzko 9/2017 Legearen 159.4 artikulua aldatu ondoren ( Ekonomia eta
enplegua babesteko premiazko neurri osagarriel buruzko apirilaren 21eko 15/2020 Errege Lege
Dekretuak eta justizia-administrazioaren esparruan COVID-19ari aurre egiteko prozesu- eta
antolaketa-neurriei buruzko apirilaren 28ko 16/2020 Errege Lege Dekretuak aldatu ondoren) formula
bidez kuantifikatu behar diren irizpideen gutun-azalak edo artxibo elektronikoak jendaurrean
irekitzeko egintzak gutun-azalen irekiera telematikoarekin ordeztuko dira. (GUTUN AZAL BAKARRA
balio-iritzi baten arabera ebalua daitezkeen irizpideak ez daudenean)

KONTRATUA ESLEITU AURRETIK AURKEZTU BEHARREKO DOKUMENTAZIO
ADMINISTRATIBOA

Errekerimendua jaso eta zazpi (7) egun baliondunetako epean, biharamunetik kontatzen hasita,
aurkeztuko dira:

1.- Jarduteko gaitasuna egiaztatzen duen dokumentazioa, jarraian zehazten diren kasuen
arabera:

A) Pertsona fisikoa: proposamena egiten duen pertsonaren NANa edo haren ordez jardungo duen agiri
fede-emailea.

B) Pertsona juridikoa: eratze-eskritura edo -agiria, estatutuak edo sortze-egintza, jarduera arautzen
duten arauak jasotzen dituena, kasuan kasuko erregistro publikoan behar bezala inskribatuta, kasuan
kasuko pertsona juridikoaren motaren arabera.

Nolanahi ere, kontratuaren xede diren prestazioak estatutuen edo sorrerako arauen arabera berezkoak
dituzten helburuen, xedearen edo jarduera-eremuaren barruan egon beharko dira.

C) Aldi baterako enpresaburu-elkarteak: kide bakoitzak bere gaitasuna, nortasuna, ordezkaritza eta
kaudimena egiaztatuko ditu.

D) Espainiarrak ez diren eta Europar Batasuneko estatu kideetako nazionalitatea duten enpresaburuak:
enpresariak dagokien erregistroan inskribatzea, ezarrita dauden estatuko legeriaren arabera, edo
Europar Batasuneko xedapen aplikagarrien araberako zinpeko aitorpena edo ziurtagiria aurkeztuta. Era
berean, enpresa horiek kokatuta dauden estatuko legeriak baimen berezia eskatzen duenean edo dena
delako zerbitzua eman ahal izateko erakunde jakin bateko kide izatea eskatzen duenean, baldintza hori
betetzen dutela egiaztatu beharko dute.

E) Europar Batasunekoak ez diren estatuetako pertsona fisiko edo juridikoak: Espainiak dagokion
estatuan duen Misio Diplomatiko Iraunkorraren edo enpresaren egoitza dagoen lurralde-eremuko

Kontsuletxeko Bulegoaren txostena. Era berean, aurkezten den dokumentazioarekin batera aurkeztuko
da atzerriko enpresaren jatorrizko estatuak onartzen duela, era berean, Espainiako enpresek parte
hartzea administrazioarekiko kontratazioan, funtsean antzeko moduan. Erregulazio harmonizatuko
kontratuetan ez da elkarrekikotasunari buruzko txostenik egingo Munduko Merkataritza Erakundearen
Kontratazio Publikoari buruzko Akordioa sinatu duten estatuetako enpresei dagokienez.

2.- Ordezkaritza egiaztatzeko agiriak. Eskaintza sinatzen duen pertsonak bere izenean jarduten
ez duenean, edo lizitatzailea sozietate edo pertsona juridiko bat denean, sinatzen duen pertsonak
horretarako ahalorde nahikoa aurkeztu behar du. Lizitatzailea pertsona juridikoa bada, ahalorde hori
dagokion erregistro publikoan behar bezala inskribatuta egon beharko da, baldin eta, pertsona juridiko
motaren arabera aplikatu beharreko araudiaren arabera, nahitaezkoa bada hura inskribatzea.

3.- Zerga-betebeharrak eta Gizarte Segurantzarekikoak egunean izatea

A) Foru Ogasunak edo/eta Zerga Administrazioko Estatu Agentziak emandako ziurtagiri positiboa,
zerga-betebeharrak egunean dituela egiaztatzen duena.

3/2011 Legearen 15. artikuluan aurreikusitakoaren arabera, interesdunak kontratazio-prozedura
honetan parte hartzeko proposamena aurkezteak baimena ematen dio organo kudeatzaileari
administrazio honekiko zerga-betebeharrak betetzeari buruzko ziurtagiriak eskatzeko; beraz, ez da
beharrezkoa izango esleipendun gisa proposatutako enpresak kasu honetan horiek aurkeztea.
HAKLren Erregelamendu Orokorraren 13. artikuluan zerrendatzen diren zerga-betebeharrei dagozkien
aitorpen edo agiri guztiak edo batzuk aurkeztera behartuta ez dagoen lizitatzaileak erantzukizunpeko
adierazpen bidez egiaztatu beharko du inguruabar hori.

Salbuespenen bat kontuan hartu behar bada, erantzukizunpeko adierazpenaren bidez egiaztatu
beharko da hori.

B) Gizarte Segurantzarekiko betebeharrak egunean dituela egiaztatzen duen ziurtagiri positiboa, edo,
hala badagokio, dagokion mutuan alta emanda dagoela egiaztatzen duena.

Uneko ekitaldiari dagokion alta edo ekonomia-jardueren gaineko zergaren azken ordainagiria, zerga
horren matrikulan baja eman ez izanaren erantzukizunpeko adierazpen batekin osatua. Zerga horretatik
salbuetsita egonez gero, zerga horren matrikulan baja eman ez izanaren erantzukizunpeko adierazpena
aurkeztuko du, eta salbuespen-kasua adieraziko du.

4.- Behin betiko bermea: esleipenaren zenbatekoaren% 5a, BEZik gabe. Justifikazioa:
Zerbitzugunearen erakina ustiatzeko baimena, suposatzen du adjudikatarioaren esku lagatzea udalaren
hainbat ondasunak: eraikina eta bere instalazioel aparte, hainbat tresna eta materiala. Beraz, baimena
amaitzerakoan, egoki diren baldintzetan itzuli egiten direla ziurtatzeko, jarri da bermea.

Bermea Udal Diruzaintzan gordeko da, diruz edo Sektore Publikoko Kontratuen 9/2017 legearen,
azaroaren 8koa, 150.2 artikuluan zehaztutako bideen bitartez egin ahal izango da.

Bermea adjudikaziodunak bere kontratu-behar guztiak bete eta gero itzuliko da. Kontratuaren
iraunaldia amaitu ondoren, udal teknikariak instalazioen ikuskapena egingo du hartutako baldintza
berdinetan daudela egiaztatzeko.

KONTRATUA SINATU ONDOREN AURKEZTU BEHARREKO DOKUMENTAZIOA:

Kontratua sinatu ondoren zazpi (7) egun baliodunetako epean, udaletxean aurkeztu behar ditu:

1) Erantzukizun zibileko aseguru espezifiko bat (begiratu jarraian)
2) Ekonomia-jardueren gaineko Zergan alta hartzearen agiria, saltokiko edo instalazioko lan-jarduerari
dagokion epigrafean.

3) DCL (documento de calculo de liquidacion), RLC (Recibo de liquidacion de cotizaciones) eta RNT
(relacion nominal de trabajadores) dokumentuak, langileek homina jaso eta hurrengo hilabetearen
barruan aurkeztu beharko dira.

ASEGURUAK: Kontratistak nahitaezko aseguruak izan beharko ditu, bai eta ERANTZUKIZUN ZIBILEKO
aseguru espezifiko bat esleipendunak kontratua sinatu ondoren zazpi (7) baliodun eguneko epean,
udaletxean aurkeztu behar ditu:

Kontratistaten ardura da horniduraeragiketen ondorioz sor litezken kalteak eta galerak bere gain
hartzea, SPKLaren 196 artikuluan xedatutakoarekin bat etorriz.

Hirugarrenei egindako kalteengatik erantzukizun zibilaren asegura gauzatu beharko du, gutxienez
100.000 €-ko mugarekin ezbeharreko. Udala eta adjudikazioduna polizapean aseguratuak izango dira,
biak elkarrenganako hirugarrenak kontsideratuz, elkarrenganako sortu daitezkeen kalteengatik.
Horrez gain, adjudikaziodunarentzako lanean ari diren pertsonek pairatutako gorputz-kalteengatiko
erantzukizun zibil patronalaren estaldura aseguru horretan jasota geldituko da, gutxinez 60.000 €- ko
mugarekin biktimako eta 100.000 €- ko mugarekin ezbeharreko. Aipatutako poliza, aseguratuaren
kontura gehienez eta ezbeharreko 300 €-ko frankiziarekin kontratatu beharko da Adjudikazioduna,
ustiategiaren funtzionamendutik eratorri daitezkeen kalteak eta galerak ordaintzera behartuta dago.
Izenpentzera behartuta dagoen aseguruen polizek estaltzen ez dituzten kalte guztiengatik, Udalaren
eta hirugarren pertsonen aurrean zuzenean erantzungo du. Aseguru polizak izan ditzakeen
urritasunagatik edo beste edozein arrazoigatik ere aipatutako pertsonena urrean zuzenean
erantzungo du.

VI. KONTRATUA GAUZATZEA

KONTRATUAREN ARDURADUNA.

Izena eta kargua: Maria Iriondo, udal aparejadorea
Telefonoa: 94.683.36.77

Emaila: miriondo@ondarroa.eus

Kontratuaren jarraipenaz eta exekuzio arruntaz arduratzen den unitatea: Hirigintza, Obra eta
Zerbitzuak

KANONA ORDAINTZEA:

1.- Modalitatea:
X1 Ordainketa partzialak aldizkakotasun honekin egingo dira:

2024eko uztailaren 30ean 50%

2025eko irailaren 30ean

50%

PREZIOAK BERRIKUSTEA: Ez da egokia. Kontratuaren indarraldi guztian, luzapen posibleak barne,
kanon bera mantenduko da, hau da, ez da kanona handituko..

KONTRATUA BETEARAZTEKO BALDINTZA BEREZIAK
Ingurumeneko arlokoak:

a) Trapuak, mopak eta fregonak mikrozuntzezkoak izango dira, hondakin, ur-kontsumo eta beste
produktu kimiko batzuen sorrera murrizteko.

b) Higiene-paperak eta esku-lehorrak klororik gabea izan behar dute (TCF), eta zabor-poltsek% 80
birziklatutako plastikozkoak izan behar dute.

ONDARROAKO UDALA

c) Garbiketa produktuak biodegradableak izango dira.
d) Hondartzako ingurua zaindu behar da.

Hizkuntza-motakoak:

e Komunikazioak —errotuluak, kartelak, oharrak, seinaleak...— euskaraz egingo dira, baita
sare sozialetan iragarriko diren mezuak ere.

e Normalean euskara erabiliko da. Kontratua gauzatzeari begira, hauxe da "normalean
euskara erabiltzea":
Ahozko komunikazioetan lehen hitza euskaraz egingo da beti, eta, handik aurrera, herritarrak
aukeratuko duen hizkuntza ofizialean.
Kontratua gauzatzeko ardura duen enpresak jarri beharko ditu euskara behar bezain ondo dakiten
langileak. Komunikazio idatziak euskaraz egingo dira.

e Aisialdiko nahiz kulturako ekintzaren bat antolatzen bada, nagusiki euskaraz antolatua izango da
eta bestetik, emakume eta gizonen berdintasunaren aldeko baloreak sustatu edota emakume
artisten presentzia areagotzea lehenetsiko da.

Berdintasun arlokoak:

a) Ondarroako Udalak emakumeen eta gizonen berdintasunerako Udal plana onartua du, beraz,
enpresa esleipendunak aintzat hartuko ditu Ondarroako Udalak indarrean duen berdintasun
planean ezarritako jarraibideak eta irizpideak betetzeari buruz emandako jarraibideak.

KONTRATUA LAGATZEA. Kontratutik eratorritako eskubideak eta betebeharrak hirugarren bati laga
ahal izango dizkio kontratistak SPKLren 214.1 artikuluaren bigarren paragrafoan xedatutakoaren
arabera:

X Bai.
AZPIKONTRATAZIOA.
1.- Azpikontratatzeko aukerari mugak ezartzen zaizkio:

&Ez

2.- Lizitatzaileek honako informazio eta/edo dokumentazio hau eman beharko

dute azpikontratazioaren kasuan:

Kontratuaren zatiak gauzatzeko azpikontratazioaren kasuan, GUTUN-AZALEAN (ERANTZUKIZUNPEKO
ADIERAZPENENAN) azpikontratatu nahi duten kontratuaren zatia adieraziko dute, ehunekoa adierazita
eta azpikontratistaren izena edo enpresa-profila identifikatuta. Nolanahi ere, azpikontratuak egiteko,
administrazio-klausula zehatzen agirian adierazitakoa bete beharko da.

3.- Zuzeneko ordainketa azpikontratistei: EZ

KONTRATU-ZIGORRAK.
1) Berandutzeagatik: AKPPren zigorrei buruzko klausulan ezarritakoak.

2) Betearazpen-baldintza bereziak behar bezala ez betetzeagatik: kontratuaren prezioaren%
10era arte.

3) Soldaten ordainketa behin eta berriz ez betetzeak edo atzeratzeak, edo hitzarmen
kolektiboetatik eratorritakoak baino soldata-baldintza txikiagoak aplikatzea larria eta dolozkoa bada,
192. artikuluan aipatutako zigorrak ezarriko dira.

4) Esleipen-irizpideetan baloratu diren konpromisoak ez betetzeagatik: kontratuaren
prezioaren% 0,1etik kontratuaren prezioaren% 10erainoko zigorra aplikatuko da, ez-betetzearen
larritasunaren proportzioan.

5) Kontratuaren xede den prestazioa behar bezala ez betetzeagatik: kontratuaren
prezioaren% 0, 1letik kontratuaren prezioaren% 10era arteko zigorra aplikatuko da, ez-betetzearen
larritasunaren proportzioan.

6) Kontratu honetako zigor bereziak (193 SPKL):
Arau-hausteak — Tipifikazioa. Arau-hausteak oso larriak, larriak eta arinak izango dira.

Arau-hauste oso larriak ondokoak dira:

a) Pertsonen edo ondasunen segurtasunarengan ondorioa izan ahal duten higiene eta osasun-
egoerari buruzko neurriak ez hartzea.

b) Zerbitzuak modu desegokian edo bidegabetasunez ematea.

c) Establezimendua ireki eta ixteko ordutegia ez betetzea.

d) Udalaren aginduak ez betetzea, garbiketari dagozkion irizpideak, adibidez.

e) Alkoholdun edariak adin-txikikoei saltzea.

f)  Urtebetean arau-hauste larri bi (2) baino gehiago egitea.

g) Txiringituko emakidunak, emakumeen aurkako indarkeria matxista, LGTBIQ+fobo edo arrazistagatiko
salaketa izateak berekin ekarriko du kontratua automatikoki suntsiarazteko aukera eta beste lizitazio
bat hastea, bermea konfiskatzearekin batera.

h) Irizpide sozialak ez betetzea.

Arau-hauste larriak ondokoak dira:

i) Zerbitzuak modu ez sistematikoan berandu ematea.

j)  Espazio publikoa lohitu ondoren berehala ez garbitzea.

k) Terraza jartzeko eman zaion neurriak gainditzea.

I) Adjudikatzailearen pertsonalak euren artean edo jendearekin jarrera ez egokia izatea edo zerbitzua
behar den bezala ez ematea.

m) Bezeroentzako erreklamazio-orririk jarrita ez izatea edo derrigorrez eduki behar den erreklamazio-
liburua ez izatea.

n) Urtebetean arau-hauste arin bi (2) baino gehiago egitea.

Arau-hauste arinak aurretik agertu ez diren gainerako guztiak izango dira, baldintza-agiri honek
jasotakoaren kaltetan doana.

Zigorrak ondokoak dira:
Arau-hauste oso larriagatik: 601 eurotik 1.200 eurora arteko zigorra.

Arau-hauste larriagatik: 301 eurotik 600 eurora arteko zigorra.
Arau-hauste arinagatik: 90 eurotik 300 eurora arteko zigorra.

ONDARROAKO UDALA

Urtebetean arau-hauste oso larri bat egitearren, kontratua amaitutzat eman ahal izango da.

KONTRATUA ALDATZEA (204 SPKL)
1.- Aurreikusitako aldaketak: Ez dira aurreiusten aldaketak.

2.- Aurreikusi gabeko aldaketak: aurreikusi gabeko aldaketak egin ahal izateko, interes publikoko
arrazoiak direla-eta eta lege honen SPKL 205

USTIAPENA EGOKI EMAN IZANA EGIAZTATZEA, HARRERA ETA BERME-EPEA.

1.-Ustipena behar bezala eman dela egiaztatzeko modua: kontratuaren arduradunaren
egiaztapen-txostena.

2.- Ustiapen epea bukatu ondoren, harrera egiteko epea: hilabete

3.- Berme-epea:

X Bai, 3 (hiru) hilabete. Berme-epeak irauten duen bitartean, kontratistaren erantzukizuna izango
da kontratua gauzatzean izandako akats guztiak bere kontura konpontzea.

KONTRATUA SUNTSIARAZTEKO ARRAZOI ESPEZIFIKOAK

Kontratua suntsiarazteko arrazoi gehigarriak ezartzen dira: SPKLren 211; 313 (zerbitzuak) /306
(hornidurak). Beste suntsiarazpen-arrazoi batzuk ezartzen dira:

- Eskaintzan jasotako baldintzak ez betetzea.

- Administrazio-klausula zehatzen agirian eta, hala badagokio, BTPan adierazitako exekuzio-
baldintza bereziak.

- Bereziki, karatula honetan adierazitako funtsezko kontratu-betebeharrak ez betetzea.

2.- Gizarte edo lan arloko betebeharrak:

Kontratua gauzatzeko aldi osoan, aplikatzekoa den hitzarmen kolektiboan ezarritako arauak eta
baldintzak betetzea, eta, nolanahi ere, langileen soldata-baldintzak betetzea, aplikatzekoa den
sektoreko hitzarmen kolektiboari jarraiki.

Enpresa kontratistak nahitaez bete behar ditu lan-arloan, gizarte-segurantzaren arloan eta laneko
segurtasun eta osasunaren arloan indarrean dauden xedapenak.

Gainera, enpresa kontratistak aplikatu beharreko hitzarmen kolektiboan ezarritako arauak eta
baldintzak bete beharko ditu kontratua gauzatzen den aldi osoan; nolanahi ere, esleipendunak langileen
soldata-baldintzak bete beharko ditu, aplikatu beharreko sektoreko hitzarmen kolektiboaren arabera.

LIZITAZIO ELEKTRONIKORAKO ADMINISTRAZIO-KLAUSULAK

GOMENDIOA
Lizitatzaileel gomendatzen zaie, azken uneko arazo teknikoak saihesteko, behar besteko
aurrerapenarekin aurkez dezatela eskaintza.

PROPOSAMENAK AURKEZTEKO MODUA.
Proposamenak elektronikoki aurkeztuko dira Euskadiko Kontratazio Plataformaren bidez (Ondarroako
Udalaren profila).

Lizitazio elektronikoari buruzko zalantzak edo gorabeherak ebazteko laguntza-zerbitzu teknikoaren
telefonoa honako hau da: 946000022.

Konfidentzialtzat jotako eskaintzaren informazioak banakako fitxategian agertu beharko du, eta hala
jasoko da lizitatzaileak dagokion gutun-azalean (fitxategiaren izena) aurkeztuko duen
erantzukizunpeko adierazpenean.

Plataformak ez du mugarik ezartzen eskaintza bati erantsi dakizkiokeen artxiboen kopuruan.

Lizitatzaileen ardura da eskaintzek birusik ez dutela zaintzea. Hala ere, birusa edukitze hutsak ez du
esan nahi eskaintza baztertzen denik, baldin eta edukia ikusteko aukera badago.

Kasuan kasuko inguruabarrak kontuan hartuta, Kontratazio Mahaiak erabakiko du.

PROPOSAMENAK AURKEZTEKO EPEA.
Eskaintzak egunean 24 orduz aurkeztu ahal izango dira, asteko 7 egunetan, aurkezteko epearen
azken egunean izan ezik, orduan 13: 00ak arte aurkeztu ahal izango baitira.

Eskaintza aurkezteko eguna eta ordua plataformaren erregistro elektronikoak emandako frogagirian
agertzen direnak izango dira, eta eskaintza jasotzen den unearekin bat etorriko dira.

Eskaintzak bitarteko elektronikoen bidez bidali ahal izango dira, edo osorik, une bakar batean edo bi
fasetan. Lehenik eta behin, eskaintzaren "hash" aztarna elektronikoa transmitituko da, eta hura
jasotzearekin batera, eskaintza bera ondorio guztietarako aurkeztutzat joko da, eta, ondoren,
eskaintza bera, gehienez ere 24 orduko epean. Bigarren bidalketa hori adierazitako epean egiten ez
bada, eskaintza kendu egin dela ulertuko da.

Eskaintzaren "hash" aztarna elektronikotzat hartzen da eskaintzaren beraren edukiarekin zalantzarik
gabe erlazionatuta egotea bermatzen duen sorrera-prozesua duen datu-multzoa, eskaintzaren
edukiaren balizko aldaketak detektatzeko aukera ematen duena eskaintzaren osotasuna bermatuz;
izan ere, haren edukia lizitatzaileak bidali duen unetik ez dela aldatu egiaztatzeko aukera ematen
du.

Lizitatzaileek eskaintza bi fasetan bidaltzea erabakitzen badute, adibidez, eskaintzaren tamainaren
ondorioz eskaintza transmititzeko zailtasunak aurreikusten direlako, sarearen konexio-arazoak
aurreikusten direlako, etab. Eskaintzak aurkezteko epea eta ordua amaitu baino lehen, eskaintzaren
"hash" aztarna elektronikoa bidali beharko dute. Kasu horretan, 24 orduko epea izango dute
eskaintzaren bidalketa osatzeko. Epe hori "hash" aztarna elektronikoa Ondarroa@ondarroa.eus
helbide elektronikora bidaltzen den unetik zenbatuko da, eskaintzak aurkezteko epea eta ordua
amaitu baino lehen.

Lizitatzaileek beren eskaintzaren "hash" transkribatutako (ez irudia) hatz-marka elektronikoa bidali
beharko dute ondarroa@ondarroa.eus helbide elektronikora, kontratuaren xede den
espediente-zenbakia adierazita, lizitatzailearen identifikazio-datuekin batera,
kontratazio-mahaiak egiazta dezan hatz-marka digital hori bat datorrela eskaintzaren aztarnarekin,
behin eskaintza bidalita ((espedientea ezin bada identifikatu, lizitaziotik baztertzeko kausa izan
daiteke).

Artxiboa kaltetuta dagoelako eskaintza baten edukian sartzerik ez badago, lizitatzailearen ekipoan
automatikoki sortutako kopia lokala erabil daiteke, eskaintzaren aztarna digitala kontratazio-
organoaren esku dagoenarekin bat datorrela egiaztatuz.

JAKINARAZPENAK ETA KOMUNIKAZIOAK

Kontratu hau esleitzeko prozedura izapidetzeak berekin ekarriko du horietatik eratorritako
jakinarazpenak eta komunikazioak bitarteko elektroniko hutsez egitea. Jakinarazpenak agerraldi
elektronikoaren bidez egingo dira.

Jakinarazpenak eta komunikazioak agerraldi-sistemaren bidez egiteko, interesdunak edo haren
ordezkariak Ondarroako Udalaren web-orrian horretarako diseinatutako atalean eskuragarri jarritako
jakinarazpenaren edo komunikazioaren edukira joko du, jarduera honetarako onartutako
identifikazio- edo sinadura-sistema elektronikoren bat erabili ondoren. Bertaratze-sistemaren bidez
egindako jakinarazpen elektronikoa egintzat joko da, legezko ondorio guztietarako, interesduna edo
haren ordezkaria haren edukira sartzen den unean.

Jakinarazpena eskura jarri dela egiaztatuta 10 egun natural igarotzen badira hartzaileak
jakinarazpenaren edukira sartu gabe, jakinarazpena ezetsi egin dela ulertuko da, eta izapidea
gauzatutzat joko da, eta prozedurak aurrera jarraituko du, legez beste epe bat ezarri ezean.

Epeak jakinarazpen-abisutik hasiko dira zenbatzen, baldin eta jakinarazpenaren xede den egintza
egun berean argitaratu bada kontratazio-organoaren kontratatzailearen profilean. Bestela,
interesdunak jakinarazpena jasotzen duenetik hasiko dira zenbatzen epeak..

Aurrekoa gorabehera, kontratatzailearen profilean publizitatea egiteko betekizuna ez zaie aplikatuko
errekurtso bereziaren prozedura dela-eta egindako jakinarazpenei, horietan kontuan hartuko baita
artikulu honetan aurreikusitako hamabost egun balioduneko epea. SPKLren 50. artikulua,
jakinarazpen-abisuaren datatik aurrera.

Dokumentuaren berrikuspenen historia

Rev Data Zergatia
Rev0 2024/04/12 Hasierako idazketa
Revl 2024/05/03 Fiskalizazioaren ondorengoa

Administrazio orokorreko teknikaria
Kristina Etxeberria Osoro

Digitalki sinatuta norengandik:
KRISTI NA KRISTINA ETXEBERRIA OSORO -

ETXEBERRIA OSOROQ 44174144

Data: 2024.05.03 13:07:49

- 44174144E 0200

IDAZKARITZA
Musika plaza s/n,48700 Ondarroa. Tf. 94 683 36 74, Fax 94 683 36 75, ketxeberria@ondarroa.eus

Pag. 15 de 15



		2024-05-03T13:07:49+0200
	KRISTINA ETXEBERRIA OSORO - 44174144E




